
ᐱᖁᔭᖅ ᐋᖅᑭᒋᐊᕈᑕᐅᓂᐊᕐᓗᓂ ᑮᓇᐅᔭᓕᐊᓄᑦ ᑖᒃᓰᔭᐃᓂᕐᒧᑦ ᐱᖁᔭᖓᓂᒃ
(ᐊᖏᖅᑕᐅᔪᖅ ᔫᓂ 16, 2009)

ᑲᒥᓯᓇᐅᔪᖅ ᓄᓇᕗᒻᒥᑦ, ᑖᒃᑯᓄᖓ ᖃᐅᔨᑲᖅᑕᐅᓯᒪᓂᖓᓂᒃ ᐅᖃᐅᔭᐅᓯᒪᓂᕐᒧᓪᓗ 
ᒪᓕᒐᓕᐅᖅᑎᒃᑯᓐᓄᑦ, ᐅᑯᓂᖓ ᐊᑐᓕᖅᑎᑦᑎᓂᐊᖅᐳᖅ:

1. ᑮᓇᐅᔭᓕᐊᓄᑦ ᑖᒃᓰᔭᕐᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᑦ ᑖᑉᓱᒧᖓ ᐱᖁᔭᕐᒧᑦ. 

2. ᐃᓚᑲᓐᓂᖓ 2.13(1) ᐲᖅᑕᐅᕗᖅ ᐊᒻᒪ ᐅᑯᓄᖓ ᐊᓯᔨᕐᑕᐅᑦᓗᓂ: 

ᑐᑭᖓ "ᐱᑦᔪᑎᖓᑕ"
2.13. (1) ᑕᕙᓂ ᐃᓚᖓᓂ "ᐱᑦᔪᑎᖓ" ᑐᑭᖃᕐᐳᖅ ᐃᓚᑲᓐᓂᖓᓂ 2.11(2), ᑎᑭᑦᓗᒍ 
2.2 ᐃᓚᑲᓐᓂᖓ 2.24 ᐅᕙᓘᓐᓂᑦ ᐃᓚᑲᓐᓂᖓ 6.2(1).

3. ᐃᓚᖓᓂᒃ 2.21-ᒥᑦ ᐋᖅᑭᒋᐊᖅᑕᐅᕗᖅ ᐲᖅᑕᐅᑉᓗᓂ “$1,000” 
ᑐᑭᓕᐅᖅᑕᐅᓯᒪᔪᒥᒃ “B-ᒥᑦ” ᐊᒻᒪ ᐃᓚᔭᐅᑉᓗᓂ “$2,000-ᒥᒃ”. 

4. ᐃᓚᖓᑦ 2.22 ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

ᑐᓂᕐᕈᓯᐊᓄᑦ ᐊᒥᐊᒃᑯᑦ
2.22. ᐱᔾᔪᑎᒋᓗᒍ ᖃᐅᔨᓇᓱᐊᕐᓂᕐᒥᒃ ᐊᑭᓕᖅᑕᐅᒋᐊᓖᑦ ᑖᒃᓰᓕᕆᔾᔪᑎᓄᑦ ᒪᓕᒡᓗᒍ ᑖᓐᓇ 
ᐃᓚᖓᑦ ᐃᓄᖕᒧᑦ ᑖᒃᓰᓕᕆᔾᔪᑎᐅᑉ ᐊᕐᕌᒍᖓᓂᒃ, ᐃᓄᒃ ᐱᔪᓐᓇᖅᑎᑕᐅᒍᓂ ᑕᐃᒫᒃ 
ᒥᑭᒡᓕᒋᐊᕈᔾᔨᔪᓐᓇᖅᐳᖅ ᒪᓕᒡᓗᒍ ᐃᓚᒃᑲᓐᓂᖓᑦ 118.1(3) ᑕᐃᑲᓂ ᒐᕙᒪᑐᖃᒃᑯᑦ ᐱᖁᔭᖓᓂᒃ 
ᑕᐃᑲᓂ ᐊᕐᕋᒍᖓᓂᒃ, ᒥᑭᒡᓕᒋᐊᕈᔾᔨᔪᓐᓇᖅᐳᖅ ᖃᑉᓯᐅᓂᖓ ᐃᓅᑉ ᐱᓇᓱᐊᖅᑕᖓᓂᒃ 
ᓇᓗᓇᐃᖅᑕᐅᓗᓂ ᐃᒪᒃ ᓈᓴᐅᓯᕆᔾᔪᑎ ᒪᓕᒡᓗᒍ 

(A x B) + [C x (D - B)]
ᐃᒪᐃᓕᖓᑉᓗᑎᒃ

A ᓈᒻᒪᒃᓯᓕᖅᑎᑕᐅᓯᒪᔪᖅ ᐳᓴᓐᑎᒋᔭᐅᔪᖅ ᐊᕐᕌᒍᒧᑦ; 

B ᒥᑭᓐᓂᖅᓴᐅᕗᖅ $200.00-ᓂᒃ ᐊᒻᒪ ᖃᑉᓯᐅᓂᖓᑦ ᓇᓗᓇᐃᕈᑕᐅᑉᓗᓂ D-ᒧᑦ; 

C ᖁᑦᑎᖕᓂᖅᐹᖅ ᐳᓴᓐᑎᖓᑦ ᐊᕐᕌᒍᒧᑦ; ᐊᒻᒪ 

D ᖃᑉᓯᐅᓂᖓᑦ ᐃᓅᑉ ᑐᓂᕐᕈᓯᐊᖅᑕᒥᖕᓄᑦ ᑲᑎᓗᒃᑖᕐᓗᒋᑦ ᐊᑐᖅᑕᖏᑦ 
ᓇᓗᓇᐃᖅᑕᐅᓯᒪᔪᖅ ᖃᑉᓯᐅᓂᖓᑦ ᒥᑭᒡᓕᒋᐊᖅᑕᐅᓯᒪᔪᖅ ᒪᓕᒡᓗᒍ ᐃᓚᒃᑲᓐᓂᖓᑦ 
118.1(3) ᑕᐃᑲᙵᑦ ᒐᕙᒪᑐᖃᒃᑯᑦ ᐱᖁᔭᖓᓂᒃ ᐃᓄᖕᒧᑦ ᑕᐃᑲᓂ ᐊᕐᕌᒍᖓᓂᒃ. 

5. (l) ᑖᒃᑯᐊ ᐃᓚᔭᐅᔪᑦ ᑭᖑᓂᐊᒍᑦ ᐃᓚᒃᑲᓐᓂᖓᓂᒃ 2.26(1): 

ᐃᓕᓐᓂᐊᕈᑎᒃᓴᓄᑦ ᐊᒥᐊᒃᑯᑦ
(1.1) ᐃᓄᒃ ᐊᔪᙱᑎᑕᐅᒍᓂ ᒥᑭᒡᓕᒋᐊᖅᑎᑦᑎᔪᓐᓇᕐᓗᓂ ᖃᑉᓯᐅᓂᖓᑦ ᒪᓕᒡᓗᒍ 

ᐃᓚᒃᑲᓐᓂᖓᓂᒃ 118.6(2.1) ᒐᕙᒪᑐᖃᒃᑯᑦ ᐱᖁᔭᖓᓂᒃ ᐱᔾᔪᑎᒋᓗᒍ ᖃᐅᔨᓇᓱᐊᕐᓂᐊᕐᓗᒍ 
ᐃᓅᑉ ᑖᒃᓰᔭᐃᔾᔪᑎᓄᑦ ᐊᑭᓕᕆᐊᓕᖕᒧᑦ ᑕᐃᑲᓂ ᐊᕐᕋᒍᒥᑦ ᒪᓕᒡᓗᒍ ᐃᓚᖓᑦ 1 ᒐᕙᒪᑐᖃᒃᑯᑦ
ᐱᖁᔭᖓᓂᒃ, ᐱᔾᔪᑎᒋᓗᒍᑦᑕᐅᖅ ᖃᐅᔨᓇᓱᐊᕐᓂᐊᕐᓗᒍ ᑖᒃᓰᔭᐃᔾᔪᑎᓄᑦ ᐊᑭᓕᕆᐊᓕᒃ 
ᑖᒃᓰᔭᐃᔾᔪᑎᓕᕆᓄᑦ ᐊᕐᕌᒍᖓᓂᒃ, ᐃᒻᒪᖄ ᒥᑭᒡᓕᒋᐊᕐᓂᖃᕆᐊᖃᕐᐳᖅ ᖃᑉᓯᐅᓂᖓᑦ 
ᓇᓗᓇᐃᖅᑕᐅᓯᒪᔪᖅ ᐆᒧᖓ ᓈᓴᐅᓯᕆᔾᔪᑎᒧᑦ 

A × B

ᐃᒪᐃᓕᖓᓪᓗᓂ

A ᓈᒻᒪᒃᓯᓕᖅᑎᑕᐅᓯᒪᔪᖅ ᐳᓴᓐᑎᒋᔭᐅᔪᖅ ᐊᕐᕌᒍᒧᑦ; ᐊᒻᒪ 

B ᑲᑎᑕᐅᓂᖏᑦᑕ ᓱᓇᓂᒃ ᐱᓯᒪᓕᖅᑕᖏᑦ ᐃᒪᓐᓇᐃᑎᓪᓗᒋᑦ 
(a) $65 ᐊᒥᓱᙳᖅᑎᑕᐅᓯᒪᒍᓂ ᖃᑉᓯᐅᓂᖏᑦ ᑕᖅᑮᑦ ᒪᓕᒡᓗᒋᑦ 

ᓇᓗᓇᐃᖅᑕᐅᓯᒪᔪ ᑎᑎᕋᖅᓯᒪᓂᕆᔭᖓᓂᒃ (a)-ᒥᑦ ᓇᓗᓇᐃᔭᖅᑕᐅᓯᒪᔪᖅ 
ᑕᐃᑲᓂ B-ᒥᑦ ᐃᓚᒃᑲᓐᓂᖓᓂᒃ (1)-ᒥᑦ, ᐊᒻᒪ

(b) $20 ᐊᒥᓱᙳᖅᑎᑕᐅᓯᒪᒍᓂ ᖃᑉᓯᐅᓂᖏᑦ ᑕᖅᑮᑦ ᒪᓕᒡᓗᒋᑦ 
ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᓂᕆᔭᖓᓂᒃ (b)-ᒥ 
ᓇᓗᓇᐃᔭᖅᑕᐅᓯᒪᔪᖅ ᑕᐃᑲᓂ B-ᒥ ᐃᓚᒃᑲᓐᓂᖓᓂᒃ (1)-ᒥᑦ. 

(2) ᐃᓚᒃᑲᓐᓂᖏᓐᓃᑦᑐᑦ 2.26(2)-ᒥᑦ ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

ᐊᑑᑎᖓ ᒐᕙᒪᑐᖃᒃᑯᑦ ᐱᖁᔭᖓᑦ 
(2) ᐃᓚᖓᑦ 118.6 ᒐᕙᒪᑐᖃᒃᑯᑦ ᐱᖁᔭᖓᓂᒃ ᐊᑐᕐᓂᖃᖅᐳᖅ ᐱᔾᔪᑎᖓᓂᒃ ᑖᑉᓱᒪᐅᑉ 

ᐃᓚᖓᓂᒃ, ᑭᓯᐊᓂ ᐃᓚᒃᑲᓐᓂᖏᓐᓃᑦᑐᑦ (1)-ᒥᑦ ᐊᒻᒪ (1.1)-ᒥᑦ ᑖᑉᓱᒪ ᐃᓚᖓᓂᒃ 
ᐊᑑᑎᖃᖅᐳᖅ ᐅᑯᐊᖑᙱᓐᓂᖅᓴᓂᒃ 118.6(2) ᐊᒻᒪ (2.1) ᑕᐃᑲᓂ ᒐᕙᒪᑐᖃᒃᑯᑦ ᐱᖁᔭᖓᓂᒃ. 

6.  ᐃᓚᖓᑦ 2.27 ᐋᖅᑭᒋᐊᖅᑕᐅᕗᖅ ᐲᖅᑕᐅᑉᓗᓂ “ᐃᓕᓐᓂᐊᕈᑎᓄᑦ ᐊᒻᒪ 
ᐃᓕᓐᓂᐊᕐᓂᕐᒧᑦ” ᓇᓂᒥᐊᖅ ᓴᖅᑭᑦᑕᕌᖓᒥᒃ ᐊᒻᒪ ᐃᓚᔭᐅᖔᕐᓗᓂ “ᐃᓕᓐᓂᐊᕈᑎᓄᑦ, 
ᐃᓕᓐᓂᐊᕐᓂᕐᒧᑦ ᐊᒻᒪ ᐃᓕᓐᓂᐊᕈᑎᒃᓴᐃᑦ”.

7. ᑖᒃᑯᐊ ᐃᓚᔭᐅᕗᑦ ᑭᖑᓂᐊᒍᑦ ᐃᓚᖓᑦ 6.1: 

ᖃᑉᑎᕆᔩᑦ ᐊᑭᓕᖅᑐᖅᑕᖏᑦᑐᖅ ᑖᒃᓰᔭᐃᔾᔪᑎᓄᑦ ᐊᒥᐊᒃᑯᖓᑦ

ᖃᑉᑎᕆᔩᑦ ᐊᑭᓕᖅᑐᖅᑕᐅᖏᑦᑐᖅ ᑖᒃᓰᔭᐃᔾᔪᑎᓄᑦ ᐊᒥᐊᒃᑯᖓᑦ
6.2. (1) ᐱᔪᓐᓇᖅᑐᒥᒃ ᖃᑉᑎᕆᔩᑦ ᐊᑭᓕᖅᑐᖅᑕᐅᔪᓐᓇᖏᑦᑐᖅ ᒥᑭᒡᓕᒋᐊᖅᑎᑦᑎᔪᓐᓇᖅᐳᖅ
ᑕᐃᒃᑯᓂᖓ ᑖᒃᓰᔭᐃᔾᔪᑎᑦ ᐊᑭᓕᖅᑕᐅᔭᕆᐊᓖᑦ ᒪᓕᒡᓗᒍ ᑖᓐᓇ ᐃᓚᖓᑦ ᑖᒃᓯᔭᐃᔾᔪᑎᖓᓂᒃ 
ᐊᕐᕌᒍᖓᓂᒃ ᖃᑉᓯᐅᓂᖓᑦ $500-ᖑᓗᓂᒃ. 

ᐃᓚᓕᐅᑎᖃᑕᐅᔪᓐᓇᖅᑐᑦ ᖃᑉᑎᕆᔩᑦ ᐊᑭᓕᖅᑐᖅᑕᐅᙱᑦᑐᖅ
(2) ᐱᔾᔪᑎᒋᓗᒍ ᑖᓐᓇ ᐃᓚᖓᑦ, ᐃᓄᑐᐃᓐᓇᖅ ᐃᓚᓕᐅᑎᖃᑕᐅᔪᓐᓇᖅᑐᖅ ᖃᑉᑎᕆᔩᑦ 

ᐊᑭᓕᖅᑐᖅᑕᐅᔪᓐᓇᙱᑦᑐᖅ ᐃᒪᐃᒃᑯᓂ 
(a) ᓄᓇᖃᕐᓗᓂ ᓄᓇᕗᑦ ᐃᓗᐊᓂ ᐃᓱᐊᓂ ᐊᕐᕌᒎᑉ ᑖᒃᓰᔭᐃᔾᔪᑎᓕᕆᓂᕐᒧᑦ; 
(b)  ᖃᑉᑎᕆᔨᐅᓚᐅᕈᓂ ᐊᑯᓂᐅᙱᓐᓂᖅᐹᕐᒥᒃ ᑕᖅᑭᓂᒃ 6-ᓂᒃ ᑕᐃᑲᓂ 

ᐊᕐᕌᒎᑉ ᐃᓗᐊᓂ ᐃᓄᒃ ᐱᓇᓱᐊᖅᑕᖓᓂᒃ ᒥᑭᒡᓕᒋᐊᕈᑎᒧᑦ; 
(c) ᐃᓚᒋᔭᐅᓚᐅᕈᓂ ᖃᑉᑎᕆᔨᑦ ᐱᓕᕆᕝᕕᖓᓂᒃ ᓴᖅᑭᑕᐅᓯᒪᔪᖅ 

ᓄᓇᓕᕋᓛᕐᒧᑦ; 
(d) ᑎᑎᖅᑲᖃᕈᓂ ᐊᑎᓕᐅᖅᑕᐅᓯᒪᓗᓂ ᖃᑉᑎᕆᔩᑦ ᐊᖓᔪᖅᑳᖓᓄᑦ, 

ᐅᕝᕙᓘᓐᓃᑦ ᐊᖓᔪᖅᑳᕐᒧᑦ ᐅᕝᕙᓘᓐᓃᑦ ᐊᖓᔪᖅᑳᖑᓚᐅᑲᒃᑐᒧᑦ 
ᖃᑉᑎᕆᔩᑦ ᐱᓕᕆᕝᕕᖓᓂᒃ,
ᐅᖃᖅᓯᒪᓗᓂ ᑖᓐᓇ ᐃᓄᒃ ᐃᓚᐅᖃᑕᐅᓚᐅᕐᓂᕐᒥᓄᑦ 200-ᓂᒃ ᐃᑲᕐᕋᓂᒃ 
ᐅᑯᓂᖓ ᑕᐃᑲᓂ ᐊᕐᕌᒍᖓᓂᒃ ᑖᒃᓰᔭᐅᓕᕆᔾᔪᑎᖓᓂᒃ:
(i) ᑭᐅᖃᑦᑕᖅᓯᒪᓗᓂ ᑐᐊᕕᕐᓇᖅᑐᓂᒃ ᑕᐃᒫᒃ ᖃᑉᑎᕆᔨᐅᓂᕐᒥᓄᑦ, 
(ii) ᐊᑐᐃᓐᓇᓚᐅᕐᓗᓂ ᖃᑉᑎᕆᔨᐅᓂᕐᒥᓂᒃ ᑕᐃᒫᒃ ᑭᐅᓂᐊᕐᓗᓂ 

ᑐᐊᕕᕐᓇᖅᑐᓂᒃ, 
(iii) ᐃᓕᓐᓂᐊᖅᓯᒪᓐᓂᕈᓂ ᖃᑉᑎᕆᔨᐅᓂᕐᒧᑦ ᐅᕝᕙᓘᓐᓃᑦ 

ᐃᑯᐊᓚᒃᑐᓂᒃ ᖃᐅᔨᓴᕐᓂᕐᒧᑦ, 
(iv) ᑲᑎᒪᖃᑕᐅᖃᑦᑕᓚᐅᕐᓂᕈᓂᒃ ᖃᑉᑎᕆᔨᑦ ᑲᑎᒪᓂᖃᖅᑎᓪᓗᒋᑦ; 
ᐊᒻᒪ 

(e) ᑮᓇᐅᔭᓕᐅᓚᐅᖏᒃᑯᓂ, ᐊᑭᓕᖅᑐᖅᑕᐅᓚᐅᙱᒃᑯᓂ ᐅᕝᕙᓘᓐᓃᑦ 
ᐃᑲᔫᓯᐊᖅᑖᓚᐅᙱᒃᑯᓂ ᐅᕝᕙᓘᓐᓃᑦ ᓱᓇᑐᐃᓐᓇᓂᒃ ᐊᓯᐊᒍᑦ 
ᑮᓇᐅᔭᓕᐅᕐᓗᓂ, ᐊᑭᓕᖅᑐᖅᑕᐅᓗᓂ ᐅᕝᕙᓘᓐᓃᑦ 
ᐃᑲᔫᓯᐊᖅᑖᓚᐅᕐᓂᕈᓂ, ᐊᓯᐊᒍᑦ ᐅᑎᕐᕕᐅᓂᒃᑯᑦ ᐅᕝᕙᓘᓐᓃᑦ 
ᑮᓇᐅᔭᖃᖅᑎᑕᐅᓗᓂ ᐊᐅᓚᔪᓐᓇᐅᑎᖏᓐᓄᑦ, ᑐᕌᖓᔪᓄᑦ ᖃᑉᑎᕆᓂᕐᒧᑦ 
ᑕᐃᑲᓂ ᑖᒃᓰᔭᐃᔾᔪᑎᓕᕆᓂᕐᒧᑦ ᐊᕐᕌᒍᖓᓂᒃ ᐱᓇᓱᐊᖅᑕᒥᓂᒃ 
ᑖᒃᓰᔭᐃᓂᕐᒧᑦ ᐊᒥᐊᒃᑯᖏᓐᓄᑦ. 

ᐊᒥᐊᒃᑯᖏᑦ ᐊᕐᕌᒍᖓᓂᒃ ᓱᓇᐃᕈᑎᑦᑎᐊᕐᓂᕐᒧᑦ ᐊᑭᓕᒃᓴᖃᓗᐊᕐᓂᑯᒧᑦ 
(3) ᑖᖕᓇᐅᒐᓗᐊᖅᑎᓪᓗᒍ ᐃᓚᒃᑲᓐᓂᖓᑦ (1), ᐱᔾᔪᑎᒋᓗᒍ ᖃᐅᔨᓇᓱᒡᓗᓂ ᐃᓅᑉ 

ᑖᒃᓰᔭᐃᔾᔪᑎᓄᑦ ᐊᑭᓕᕆᐊᓕᖓᓂᒃ ᒪᓕᒡᓗᒍ ᑖᖕᓇ ᐃᓚᖓᑦ ᑖᒃᓰᔭᐃᔾᔪᑎᓄᑦ ᐊᕐᕌᒍᖓᓂᒃ 

ᐃᓱᓕᓐᓂᐊᕐᓗᓂ ᐊᕐᕌᒍᖓᑦ ᐃᓄᒃ ᓱᓇᐃᕈᑎᑦᑎᐊᕐᓂᕐᒧᑦ ᐊᑭᓕᒃᓴᖃᓗᐊᕐᓂᑯᒧᑦ, 
(a) ᐃᓄᒃ ᐱᔪᓐᓇᖅᑎᑕᐅᑐᐃᓐᓇᕐᓂᐊᖅᑐᖅ ᑕᐃᒪᐃᑦᑐᒥᒃ ᑖᒃᓰᔭᐃᔾᔪᑎᓄᒃ 

ᐊᒥᐊᒃᑯᒥᒃ ᑕᐃᒪᒃ ᐃᓄᒃ ᐱᔪᓐᓇᖅᑕᒥᓂᒃ ᒪᓕᒡᓗᒍ ᑖᓐᓇ ᐃᓚᖓᑦ 
ᐃᓱᒪᒋᔭᐅᙳᐊᕋᔭᖅᐳᖅ ᓲᕐᓗ ᐊᑑᑎᖃᑦᑎᐊᕈᓐᓇᓗᒃᑖᕐᓗᑎᒃ ᑕᐃᑲᓂ 
ᐊᕐᕌᒍᒋᔭᖓᓂᒃ ᑖᒃᓰᔭᐃᔾᔪᑎᖏᓐᓂᒃ; ᐊᒻᒪ 

(b) ᑲᑎᓪᓗᒋᑦ ᖃᑉᓯᐅᓂᖏᑦ ᒥᑭᒡᓕᒋᐊᖅᑕᐅᔪᓐᓇᖅᑐᑦ ᑕᒪᕐᒥᒃ 
ᑖᒃᓰᔭᐃᔾᔪᑎᓕᕆᓂᕐᒧᑦ ᐊᕐᕌᒍᖓᓂᒃ ᐃᓄᖕᒧᑦ ᐊᕐᕌᒍᖓᑦ ᒪᓕᒡᓗᓂ 
ᑖᑉᓱᒥᖓᑦ ᐃᓚᖓᓂᒃ ᐅᖓᑖᓅᕈᔾᔨᔪᓐᓇᙱᓚᖅ ᑕᐃᑲᓂ 
ᒥᑭᒡᓕᒋᐊᖅᑕᐅᓇᔭᓚᐅᖅᑐᒥᒃ ᐊᕐᕌᒍᖓᓂᒃ ᑭᓯᐊᓂ ᐃᓄᒃ 
ᓱᓇᐃᕈᑎᓯᒪᙱᓐᓂᕈᓂ ᓱᓕ. 

8. ᑖᒃᑯᐊ ᐃᓚᔭᐅᕗᑦ ᑭᖑᓂᐊᒍᑦ ᐃᓚᖓᓂᒃ 6.2: 

ᓇᖕᒥᓂᖃᖅᑎᓄᑦ ᐱᔭᕆᐅᖅᓴᕐᓂᕐᒧᑦ ᑖᒃᓰᔭᐃᔾᔪᑎᓄᑦ ᐊᒥᐊᒃᑯᑦ

ᑐᑭᖏᑦ
6.3. (1) ᐅᕙᓂ 
“ᓇᖕᒥᓂᖃᖅᑎᓄᑦ ᐱᔭᕆᐅᖅᓴᓂᖅ” ᑐᑭᖃᖅᐳᖅ ᐃᒪᐃᓕᖓᑉᓗᓂ 

(a) ᐊᑐᐃᓐᓇᐅᑎᑕᐅᔪᖅ ᐱᔪᓐᓇᖅᑎᑕᐅᔪᒧᑦ ᐃᖅᑲᓇᐃᔭᖅᑎᒧᑦ; 
(b) ᐊᑭᓕᖅᑐᖅᑕᐅᒍᓂ ᐱᔪᓐᓇᖅᑎᑕᐅᔪᒧᑦ ᐃᖅᑲᓇᐃᔭᖅᑎᑦᑎᔨᐅᔪᒧᑦ, 
(c) ᐱᔭᕆᐅᖅᓴᓂᕐᒧᑦ ᐃᓕᓐᓂᐊᖅᑎᑦᑎᔨᒧᑦ ᑲᒪᒋᔭᐅᓗᓂ, ᐊᐅᓚᑦᑎᔨᖃᕐᕕᓂ, 

ᐃᓄᒃ ᐅᕝᕙᓘᓐᓃᑦ ᑎᒥᒋᔭᐅᔪᖅ ᑲᒪᒋᔭᖃᖅᑐᒥᒃ ᐱᔪᓐᓇᖅᑎᑕᐅᔪᖅ 
ᐃᖅᑲᓇᐃᔭᖅᑎᑦᑎᔨᐅᔪᖅ; 

(d) ᐊᑐᐃᓐᓇᐅᑎᑕᐅᔪᖅ ᐱᔪᓐᓇᖅᑎᑕᐅᔪᖅ ᐃᖅᑲᓇᐃᔭᖅᑎᐅᑉ ᐃᓂᖓᓂᒃ, 
ᐊᓯᖓᓂ ᐃᓂᒥᒃ ᐅᕝᕙᓘᓐᓃᑦ ᐅᖓᓯᒃᑐᑎᒍᑦ ᐃᓕᓐᓂᐊᕐᓗᓃᑦ ᐊᑐᕐᓗᓂ 
ᖃᕆᑕᐅᔭᑎᒍᑦ ᐅᕝᕙᓘᓐᓃᑦ ᑎᑎᖅᑲᑎᒍᑦ, ᐊᒻᒪ 

(e) ᐊᒃᑐᐊᓂᖃᖅᑐᖅ ᑲᒪᒋᔭᐅᔭᕆᐊᓕᖕᓂᒃ ᐅᕝᕙᓘᓐᓃᑦ 
ᑲᒪᒋᔭᐅᖁᔭᐅᓇᔭᖅᑐᓂᒃ ᐱᔪᓐᓇᖅᑎᑕᐅᔫᑉ ᐃᖅᑲᓇᐃᔭᖅᑎᐅᑉ;

"ᓇᖕᒥᓂᖃᕐᑐᒧᑦ ᐃᓕᓐᓂᐊᕈᑎᒃᓴᐃᑦ" ᑐᑭᖃᕐᐳᑦ ᐃᓕᓐᓂᐊᕈᑎᒃᓴᓂᒃ ᐱᑎᑕᐅᔪᓐᓇᕐᓗᓂ, 
ᖃᓄᐃᑑᓂᖓ ᒪᓕᒃᓗᒍ ᐊᒻᒪ ᐅᓇ ᐃᓚᖓ ᒪᓕᒃᓗᒍ, ᓇᑦᓕᐊᑐᐃᓐᓇᖅ ᐃᖅᑲᓇᐃᔭᑎ 
ᐱᑎᑕᐅᔪᓐᓇᕐᐳᖅ ᐅᑯᐊ ᒪᓕᓗᒋᑦ ᐃᓚᑲᓐᓂᖏᓐᓃᑦᑐᑦ 
(2);

"ᐱᔪᓐᓇᕐᑎᑕᐅᔪᖅ ᐃᖅᑲᓇᐃᔭᕐᑎ" ᑐᑭᓕᒃ ᑭᓇᑐᐃᓐᓇᖅ 
(a) ᐃᖅᑲᓇᐃᔭᐃᓐᓇᐅᔭᖅᑐᖅ ᐱᔪᓐᓇᖅᑎᑕᐅᔪᒧᑦ ᐃᖅᑲᓇᐃᔭᖅᑎᒥᒃ, ᐊᒻᒪ 
(b) ᐃᓂᖃᖅᑐᒥᒃ ᐃᖅᑲᓇᐃᔭᕐᓗᓂ ᓄᓇᕗᑦ ᐃᓗᐊᓂ, ᐃᖅᑲᓇᐃᔭᖅᑎ 

ᓇᖕᒥᓂᖃᖅᑎᐅᓂᕐᒧᑦ ᐱᔭᕆᐅᕐᓴᒋᐊᖅᑎᓪᓗᒍ; 

“ᐱᔪᓐᓇᖅᑎᑕᐅᔪᖅ ᐃᖅᑲᓇᐃᔭᖅᑎᑦᑎᔨ” ᑐᑭᖃᖅᐳᖅ ᐊᑕᐅᓯᖅ ᓇᖕᒥᓂᖃᖅᑎᐅᔪᖅ, 
ᐱᓕᕆᖃᑎᖃᖅᑐᖅ ᐅᕝᕙᓘᓐᓃᑦ ᑎᒥᓕᐊᖑᔪᖅ ᐃᒪᓪᓗᓂ, ᓇᖕᒥᓂᖃᖅᑎᐅᓂᕐᒧᑦ 
ᐱᔭᕆᐅᖅᓴᓂᕐᒧᑦ ᐊᑐᐃᓐᓇᐅᑎᑕᐅᑎᓪᓗᒍ, 

(a) ᒪᓕᒐᖅᑎᒍᑦ ᐊᑐᖅᑐᖅ ᓇᖕᒥᓂᖃᕐᓂᕐᒧᑦ ᓄᓇᕗᑦ ᐃᓗᐊᓂ ᐊᒻᒪ 
ᐃᓂᖃᐃᓐᓇᐅᔭᕐᓂᐊᕐᓗᓂ ᓄᓇᕗᑦ ᐃᓗᐊᓂ, 

(b) ᐊᑕᐅᓯᕐᒥᒡᓘᓐᓃᑦ ᐱᔪᓐᓇᖅᑎᑕᐅᔪᒥᒃ ᐃᖅᑲᓇᐃᔭᖅᑎᖃᕐᓗᓂ ᓄᓇᕗᑦ 
ᐃᓗᐊᓂ, 
ᐲᖅᑕᐅᓯᒪᙱᒃᑯᓂ ᑕᐃᑲᙵᑦ ᑖᒃᓰᔭᐃᔾᔪᑎᓄᑦ ᒪᓕᒡᓗᒍ ᑖᓐᓇ ᐱᖁᔭᖅ 
ᐊᒻᒪ ᐊᐅᓚᑕᐅᙱᓪᓗᓂ ᐅᕝᕙᓘᓐᓃᑦ ᐊᓯᐊᒍᓪᓘᓐᓃᑦ ᐊᑕᐅᓯᕐᒧᑦ

(c) ᐊᒥᓲᓂᖅᓴᓄᓪᓘᓐᓃᑦ ᐱᖅᑕᐅᓯᒪᔪᑦ ᑖᒃᓰᔭᐃᔾᔪᑎᓄᑦ ᒪᓕᒡᓗᒍ ᑖᓐᓇ 
ᐱᖁᔭᖅ, 
ᐱᓕᕆᔨᓄᑦ ᐊᑭᓕᖅᑐᐃᓂᖃᕐᓗᓂ ᑖᒃᓰᔭᐃᔾᔪᑎᓄᑦ ᓈᓴᐅᑎᖃᕐᓗᓂ 
ᓄᓇᕗᑦ ᑮᓇᔭᓕᕆᔨᒃᑯᖏᑦᑎᒍᑦ ᓄᓇᕗᑦ ᐱᓕᕆᔨᓄᑦ 
ᑖᒃᓰᔭᐃᔾᔪᑎᖃᕐᓂᐊᕐᓗᓂ, 

(d) ᓇᖕᒥᓂᖃᕐᓂᕐᒧᑦ ᓈᓴᐅᑎᖃᕈᓂ ᑲᓇᑕᒥ ᑖᒃᓰᓕᕆᔨᒃᑯᖏᓐᓂᒃ,
(e) ᑕᐃᒃᑯᐊᓕ ᑎᒥᖃᖅᑐᑦ, ᐃᓚᓕᐅᑎᓯᒪᔪᑦ ᐅᕝᕙᓘᓐᓃᑦ ᑲᔪᓯᓯᒪᔪᑦ 

ᒪᓕᒃᑐᒥᒃ ᓇᖕᒥᓂᖃᖅᑎᑦ ᑎᒥᖁᑎᖏᓐᓄᑦ ᐱᖁᔭᖓᓂᒃ ᐅᕝᕙᓘᓐᓃᑦ 
ᐊᑎᓕᐅᖅᓯᒪᒍᑦ ᐃᓚᖃᒃᑲᓐᓂᖅᑐᒥᒃ-ᐊᕕᒃᑐᖅᓯᒪᓂᕐᒥᒃ ᑎᒥᖁᑎᒋᔭᖅ 
ᒪᓕᒡᓗᒍ ᑕᐃᓐᓇ ᐱᖁᔭᖅ, 

(f) ᑮᓇᐅᔭᓕᐊᖏᑦ ᓇᑉᐸᕆᙱᑕᖓᓂᒡᓘᓐᓃᑦ 
ᑮᓇᐅᔭᓕᐅᙳᐊᕋᔭᖅᑕᖏᓐᓂᒃ ᑮᓇᐅᔭᓕᐅᕐᓂᕈᓂ ᑕᐃᒫᒃ 
ᐊᑭᓕᖅᑕᐅᒃᑲᓐᓂᕈᓐᓇᖏᑦᑐᓂᒃ ᐃᑲᔫᓯᐊᓂᒃ ᐅᕝᕙᓘᓐᓃᑦ ᐃᑲᔫᓯᐊᑦ 
ᓄᓇᕗᑦ ᒐᕙᒪᒃᑯᖏᓐᓂᙶᖅᑐᒥᒃ, ᐊᒻᒪ 

(g) ᑮᓇᐅᔭᓕᐊᖏᑦ ᓇᑉᐸᕆᙱᑕᖓᓂᒡᓘᓐᓃᑦ 
ᑮᓇᐅᔭᓕᐅᙳᐊᕋᔭᖅᑕᖏᓐᓂᒃ ᑮᓇᐅᔭᓕᐅᕐᓂᕈᓂ ᑕᐃᒫᒃ 
ᐊᑭᓕᖅᑕᐅᒃᑲᓐᓂᕈᓐᓇᖏᑦᑐᓂᒃ ᐃᑲᔫᓯᐊᓂᒃ ᐅᕝᕙᓘᓐᓃᑦ ᐃᑲᔫᓯᐊᑦ 
ᓄᓇᕗᑦ ᒐᕙᒪᒃᑯᖏᓐᓂᙶᖅᑐᒥᒃ, ᐊᒻᒪ

(h) ᐊᑭᓕᒃᓴᖃᙱᒃᑯᓂ ᓄᓇᕗᑦ ᒐᕙᒪᒃᑯᖏᓐᓄᑦ ᑭᖑᕙᖅᑐᓂᒃ ᑖᒃᓰᔭᐃᔾᔪᑎᑦ 
ᐊᑭᓕᖅᑕᐅᓯᒪᖏᑦᑐᑦ ᒪᓕᒡᓗᒍ ᓇᓕᒥᐊᖏᑦᑕ ᐊᑐᓕᖅᑎᑕᐅᔪᓂᒃ.

ᓇᖕᒥᓂᖃᖅᑎᑦ ᐱᔭᕆᐅᖅᓴᓂᕐᒧᑦ ᑖᒃᓰᔭᐃᔾᔪᑎᓄᑦ ᐊᒥᐊᒃᑯᒥᒃ ᓇᓗᓇᐃᒃᑯᑕᖅ
(2) ᐱᔪᓐᓇᖅᑐᖅ ᐃᖅᑲᓇᐃᔭᖅᑎ ᐊᑐᐃᓐᓇᐅᑎᑦᑎᓂᐊᖅᑐᖅ ᓇᖕᒥᓂᖃᖅᑎᑦ 

ᐱᔭᕆᐅᕐᓴᓂᕐᒧᑦ ᐊᑕᐅᓯᕐᒧᒡᓘᓐᓃᑦ ᐊᒥᓲᓂᖅᓴᓄᒡᓘᓐᓃᑦ ᓇᖕᒥᓂᖃᖅᑎᓄᑦ ᐱᔭᕆᐅᖅᓴᓂᕐᒧᑦ
ᑖᒃᓰᔭᐃᔾᔪᑎᓄᑦ ᐊᒥᐊᒃᑯᒥᒃ ᓇᓗᓇᐃᑯᑕᕐᒥᒃ ᑕᕝᕙᓂ ᐃᓚᑲᓐᓂᖓᓂ (4) ᓇᖕᒥᓂᕐᒥᓄᑦ 
ᐱᔭᕆᐅᖅᓴᐃᓂᕐᒥᒃ ᑕᐃᒪᒃ ᐱᔭᕇᖅᑕᐅᓯᒪᓗᓂ ᑖᒃᓰᔭᐃᔾᔪᑎᓕᕆᓂᕐᒧᑦ ᐊᕐᕌᒍᖓᓂ ᐃᓗᐊᓂ. 

(a) ᑕᒪᒃᑭᕐᓗᒋᑦ ᑕᒪᒃᑯᐊ ᐃᓕᓐᓂᐊᕐᑎᑦᓯᔪᑕᐅᔪᑦ ᐱᔭᐅᔪᓐᓇᕐᑐᑦ 
ᖃᓄᐃᑑᓂᖓᓂᑕᓗ ᐃᓕᓐᓂᐊᑕᐅᖃᑕᓂᐊᕐᑐᑦ ᓇᓗᓇᐃᑯᑕᕐᑖᕐᓗᑎᒃ 
ᐃᓚᒃᑲᓐᓂᖓ ᒪᓕᒃᓗᒍ (4) ᑕᒃᓰᔭᕐᓇᐅᑉ ᐊᕐᕌᒍᐊᓂ; ᐊᒻᒪ 

(b) ᖃᑦᓯᐅᓇᔭᕐᓂᖏᑦ ᐅᖃᐅᑕᐅᓯᒪᔪᑦ ᑕᕝᕙᓂ ᐃᓚᑲᓐᓂᖓᓂ (5) 
ᑖᒃᓰᔭᕐᓇᐅᑉ ᐊᕐᕌᒍᐊᓂ. 

ᑐᒃᓯᕋᐅᑕᐅᔪᖅ ᓇᖕᒥᓂᖃᕐᑐᓄᑦ ᐃᓕᓐᓂᐊᕐᑎᑦᓯᔪᑎᒃᓴᐃᑦ ᓇᓗᓇᐃᑯᑕᕐᑖᕐᓗᑎᒃ 
(3) ᑖᓐᓇ ᐃᖅᑲᓇᐃᔭᕐᑎᑦᓯᔪᖅ ᑭᓇᑐᐃᓐᓇᖅ ᐊᑐᐃᓐᓇᐅᑎᑦᓯᖃᑕᕆᐊᓕᒃ ᐊᑕᐅᓯᕐᒧᑦ 

ᐊᒥᓲᓂᕐᓴᓄᑦᓘᓐᓃᑦ ᐱᔪᓐᓇᕐᑐᓐᓄᑦ ᐃᖅᑲᓇᐃᔭᕐᑎᓄᑦ ᐃᒪᓐᓇᐃᓕᐅᕈᓐᓇᕐᐳᖅ, ᒪᓕᒃᓗᒋᑦ ᑖᒃᑯᐊ 
ᒪᓕᒐᕋᓛᖏᑦ, ᑐᒃᓯᕋᐅᓯᐅᕈᓐᓇᕐᐳᖅ ᐃᓕᓐᓂᐊᕈᑎᒃᓴᓂᒃ ᓇᓗᓇᐃᒃᑯᑕᕐᑖᕐᓗᓂᓗ 
ᐃᓕᓐᓂᐊᕐᑎᑕᐅᓂᕐᒥᓄᑦ ᑕᒪᓐᓇᓗ ᐱᔭᕇᕆᐊᖃᕐᑕᖓ ᑖᒃᓰᔭᕐᓇᐅᑉ ᐊᕐᕌᒍᖓᑕ ᐃᓗᐊᓂ. 

ᓇᖕᒥᓂᖃᕐᑐᓂᒃ ᐃᓕᓐᓂᐊᕐᑎᑕᐅᓂᕐᒧᑦ ᓇᓗᓇᐃᒃᑯᑖᕐᑕᓗᓂ  
(4) ᑖᓐᓇ ᒥᓂᔅᑕᖓ ᑮᓇᐅᔭᓕᕆᔨᒃᑯᑦ, ᒪᓕᒃᓗᒋᑦ ᑕᒪᒃᑯᐊ ᒪᓕᒐᕋᓛᖏᑦ, 

ᑐᓂᓯᔪᓐᓇᕐᐳᖅ ᐃᓕᓐᓂᐊᕈᑎᒃᓴᓂᒃ ᐱᔪᓐᓇᕐᑎᑕᐅᔪᓄᑦ ᐃᒪᐃᓕᖓᔪᓂᒃ. 

(a) ᐊᑎᖓᑦ ᓇᖕᒥᓂᕐᒥᓄᑦ ᓈᓴᐅᑎᖓᑕ ᐊᔪᙱᑎᑕᐅᓯᒪᔫᑉ 
ᐃᖅᑲᓇᐃᔭᖅᑎᒧᑦ; 

(b) ᖃᑉᓯᐅᓂᖓᑦ ᖁᑦᑎᖕᓂᖅᐹᕐᒧᑦ ᓇᖕᒥᓂᖃᖅᑎᑦ ᐱᔭᕆᐅᖅᓴᓂᕐᒧᑦ 
ᑖᒃᓰᔭᐃᔾᔪᑎᓄᑦ ᐊᒥᐊᒃᑯ ᑕᐃᒫᒃ ᐊᔪᙱᑎᑕᐅᔪᖅ ᐃᖅᑲᓇᐃᔭᖅᑎ 
ᐱᒋᐊᖃᖅᑕᖓᓂᒃ; ᐊᒻᒪ 

(c) ᑖᒃᓰᔭᐃᔾᔪᑎᓕᕆᓂᖅ ᐊᕐᕌᒍᖓᑦ ᑕᐃᒫᒃ ᓇᖕᒥᓂᖃᖅᑎᑦ 
ᐱᔭᕆᐅᖅᓴᓂᕐᒧᑦ ᑖᒃᓰᔭᐃᔾᔪᑎᓂᒃ ᐊᒥᐊᒃᑯᑦ ᐊᑑᑎᖃᖅᐳᖅ. 

ᖃᑉᓯᐅᓂᖓᑦ ᓇᖕᒥᓂᖃᖅᑎᑦ ᐱᔭᕆᐅᖅᓴᓂᕐᒧᑦ ᑖᒃᓰᔭᐃᔾᔪᑎᓄᑦ ᐊᒥᐊᒃᑯᑦ 
(5) ᑖᓐᓇ ᒪᓕᒡᓗᒍ ᐃᓚᖓᑦ, ᖃᑉᓯᐅᓂᖓᑦ ᓇᖕᒥᓂᖃᖅᑎᑦ ᐱᔭᕆᐅᖅᓴᓂᕐᒧᑦ 

ᑖᒃᓰᔭᐃᔾᔪᑎᓄᑦ ᐊᒥᐊᒃᑯᑦ ᐊᔾᔨᒋᕙᐅᑦ ᑲᑎᓪᓗᒋᑦ ᐅᑯᐊ 
(a) 30 ᐳᓴᓐᑎᓂᒃ ᐊᔪᙱᑎᑕᐅᔪᑦ ᐃᖅᑲᓇᐃᔭᖅᑎᐅᑉ ᓇᖕᒥᓂᖃᑎᑦ 

ᐱᔭᕆᐅᖅᓴᓂᕐᒧᑦ ᐊᐅᓚᔪᓐᓇᐅᑎᖏᓐᓄᑦ ᐊᕐᕌᒍᖓᓂᒃ 
ᑖᒃᓰᔭᐃᔾᔪᑎᓕᕆᓂᕐᒧᑦ; ᐊᒻᒪ 

(b) 20 ᐳᓴᓐᑎᓂᒃ ᐊᔪᖏᑎᑕᐅᔪᑦ ᐃᖅᑲᓇᐃᔭᖅᑎᐅᑉ ᓇᖕᒥᓂᖃᑎᑦᓄᑦ 
ᐱᔭᕆᐅᖅᓴᓂᕐᒧᑦ ᐊᐅᓚᔪᓐᓇᐅᑎᖏᑦ ᐊᕐᕌᒍᖓᓂᒃ 
ᑖᒃᓰᔭᐃᔾᔪᑎᓕᕆᓂᕐᒧᑦ, ᑐᕌᖓᔪᓄᑦ ᐃᓛᒃᑰᕐᓗᒋᑦ ᐊᔪᙱᑎᑕᐅᔪᑦ 
ᐃᖅᑲᓇᐃᔭᖅᑎ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᒪᓕᒡᓗᒍ ᓄᓇᕗᑦ 
ᓄᓇᑖᕐᓂᕐᒧᑦ ᐊᖏᕈᑎᖓᓂᒃ.

ᓇᖕᒥᓂᖃᖅᑎᓄᑦ ᐱᔭᕆᐅᖅᓴᓂᕐᒧᑦ ᐊᐅᓚᔪᓐᓇᐅᑎᖏᑦ 
(6) ᐱᔾᔪᑎᒋᓗᒍ ᖃᐅᔨᓇᓱᒡᓗᒍ ᓇᖕᒥᓂᖃᖅᑎᓄᑦ ᐱᔭᕆᐅᖅᓴᓂᕐᒧᑦ ᑖᒃᓰᔭᐃᔾᔪᑎᓄᑦ 

ᐊᒥᐊᒃᑯᒥᒃ ᒪᓕᒡᓗᒍ ᐃᓚᒃᑲᓐᓂᖓᑦ (5) ᑕᐃᑲᓂ ᐊᕐᕌᒍᖓᓂᒃ ᑖᒃᓰᔭᐃᔾᔪᑎᓕᕆᓂᕐᒧᑦ 
ᐊᐅᓚᔪᓐᓇᐅᑎᖏᑦ ᓇᓗᓇᐃᖅᑕᐅᓂᐊᖅᐳᖅ ᐆᒧᖓ ᓈᓴᐅᓯᕆᔾᔪᑎᒧᑦ: 

A + B – C
ᐃᒪᐃᓕᖓᓗᓂ 

A ᑖᑉᓱᒪ ᖃᑉᓯᐅᓂᖓᑦ ᑕᐃᑲᙵᑦ ᐊᑭᖏᑦ ᓇᖕᒥᓂᖃᖅᑎᓄᑦ ᐱᔭᕆᐅᖅᓴᓂᕐᒧᑦ 
ᓴᖅᑭᑕᐅᔪᖅ ᐊᔪᙱᑎᑕᐅᔪᒧᑦ ᐃᖅᑲᓇᐃᔭᖅᑎᒥᒃ ᐊᕐᕌᒍᖓᓂᒃ ᑖᒃᓰᔭᐃᔾᔪᑎᓕᕆᓂᕐᒧᑦ 

ᐊᔾᔨᖃᖅᑐᖅ ᑲᑎᓪᓗᒋᑦ ᐅᑯᐊ ᖃᑉᓯᐅᓂᖏᑦ: 
(a) ᐊᑭᖓᑦ ᐱᔭᕆᐅᖅᓴᓂᕐᒧᑦ ᐅᕝᕙᓘᓐᓃᑦ ᑲᑎᒪᒋᐊᖅᑐᕐᓃᑦ 

ᐊᑐᐃᓐᓇᐅᑎᑕᐅᔪᑦ ᐊᔪᙱᑎᑕᐅᔪᒧᑦ ᐃᖅᑲᓇᐃᔭᖅᑎᒧᑦ, 
ᐃᓚᒋᖃᑕᐅᓗᒋᑦ ᐱᔭᕆᐅᖅᓴᓂᕐᒧᑦ ᐊᑭᖏᑦ, ᑲᑎᒪᔭᖅᑐᕐᓂᕐᒧᑦ ᐊᑭᖏᑦ, 
ᐃᓕᓐᓂᐊᖅᑎᑦᑎᔨᐅᑉ ᐊᒻᒪ ᐊᑭᖏᑦᑕ ᐃᓕᓐᓂᐊᕈᑎᓄᑦ, 

(b) ᑮᓇᐅᔭᓕᐅᖅᑕᐃᔪᑦ ᐊᔪᙱᑎᑕᐅᔪᒧᑦ ᐃᖅᑲᓇᐃᔭᖅᑎᒧᑦ 
ᓇᖕᒥᓂᖃᖅᑎᓄᑦ ᐱᔭᕆᐅᖅᓴᒋᐊᖅᑐᖅᓯᒪᑎᓪᓗᒍ, 

(c) ᐊᑭᖏᑦ ᐃᖏᕐᕋᔾᔪᑎᓄᑦ, ᐃᓂᒃᓴᓄᑦ ᐊᒻᒪ ᐅᑉᓗᑕᒫᒃ 
ᐊᐅᓚᔪᓐᓇᐅᑎᖏᓐᓄᑦ ᑕᐃᑯᖓ ᐊᔪᙱᑎᑕᐅᔪᒧᑦ ᐃᖅᑲᓇᐃᔭᖅᑎ 
ᐊᐅᓪᓚᖅᓯᒪᑉᓗᓂ ᐃᖅᑲᓇᐃᔭᕐᕕᖓᓂᒃ ᑕᐃᒫᒃ ᓇᖕᒥᓂᑲᖅᑎᐅᓂᕐᒧᑦ 
ᐃᓕᓐᓂᐊᕆᐊᖅᓯᒪᑎᓪᓗᒍ, ᐊᒻᒪ 

(d) ᐊᑭᖏᑦ ᐃᖏᕐᕋᔾᔪᑎᓄᑦ, ᐃᓂᒃᓴᓄᑦ ᐊᒻᒪ ᐅᑉᓗᑕᒫᑦ 
ᐊᐅᓚᔪᓐᓇᐅᑎᖏᓐᓄᑦ, ᐃᓚᓕᐅᙱᑎᓪᓗᒍ ᑎᑎᕋᖅᓯᒪᓂᖅ (a), 
ᑎᑭᑎᑦᑎᓂᐊᕐᓗᓂ ᐃᓕᓐᓂᐊᖅᑎᑦᑎᔨᒃᓴᒥᒃ ᐃᖅᑲᓇᐃᔭᖅᑎ 
ᐊᔪᙱᑎᑕᐅᔪᖅ ᐃᖅᑲᓇᐃᔭᕐᕕᖓᓄᑦ ᐃᓕᓐᓂᐊᕐᑎᑦᓯᓂᐊᕐᓗᓂ
ᑕᒪᑐᒥᖓ ᓇᖕᒥᓂᖃᕐᓂᕐᒥᒃ; 

B ᐃᒫᒃ ᐃᓱᒪᒋᔭᐅᕗᖅ ᖃᑉᓯᐅᓂᖓᑦ ᑕᐃᒃᑯᓂᖓᓘᒃᑖᖅ ᐊᑭᖏᑦᑕ ᓇᖕᒥᓂᖃᕐᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᔪᖅ ᐊᔪᙱᑎᑕᐅᔪᒧᑦ ᐃᖅᑲᓇᐃᔭᖅᑎᒧᑦ 
ᑖᒃᓰᔭᐃᔾᔪᑎᓕᕆᓂᕐᒧᑦ ᐊᕐᕌᒍᖓᓂᒃ ᐊᔾᔨᖃᖅᑐᖅ 10 ᐳᓴᓐᑎᓂᒃ ᑮᓇᐅᔭᓕᐊᑦ 
ᐊᑭᓕᖅᑕᐅᔪᖅ ᐃᖅᑲᓇᐃᔭᖅᑎᑦᑎᔨᒧᑦ ᑕᐃᑯᖓ ᐊᔪᙱᑎᑕᐅᔪᒧᑦ ᐃᖅᑲᓇᐃᔭᖅᑎᒧᑦ 
ᐃᓕᓐᓂᐊᖅᑎᑕᐅᔪᖅ, ᐊᓯᐊᒍᑦ ᐃᓕᓐᓂᐊᖅᑎᑕᐅᓂᖅ ᐊᑐᐃᓐᓇᐅᑎᑕᐅᔪᑦ ᐅᖓᓯᒃᑐᒃᑯᑦ 
ᐃᓕᓐᓂᐊᕐᓂᕐᒧᑦ ᖃᕆᑕᐅᔭᑎᒍᑦ ᐅᕝᕙᓘᓐᓃᑦ ᑎᑎᖅᑲᑎᒍᑦ; 

C ᖃᑉᓯᐅᓂᐅᕗᖅ ᓇᓕᒥᐊᖏᓐᓂ ᑮᓇᐅᔭᓄᑦ ᐃᑲᔪᕈᑎᓄᑦ, ᐃᓚᒋᖃᑕᐅᓗᒍ 
ᑮᓇᐅᔭᖃᖅᑎᑕᐅᓂᖅ, ᐊᑭᑭᒡᓕᒋᐊᖅᑎᑕᐅᓂᖅ ᐅᕝᕙᓘᓐᓃᑦ ᐃᓱᒪᒋᔫᓐᓃᖅᑕᐅᔪᑦ 
ᐊᑐᖅᑕᐅᓂᑯᐃᑦ, ᐱᔭᐅᔪᑦ ᐊᔪᙱᑎᑕᐅᔪᒧᑦ ᐃᖅᑲᓇᐃᔭᖅᑎᑦᑎᔨᒧᑦ ᑕᐃᑲᓂ ᐊᕐᕌᒍᖓᓂᒃ 
ᑖᒃᓰᔭᐃᔾᔪᑎᓕᕆᓂᕐᒧᑦ ᒐᕙᒪᒃᑯᓐᓂ, ᓄᓇᓕᕋᓛᕐᓂ ᐅᕝᕙᓘᓐᓃᑦ ᐊᓯᖏᑦ ᑕᖅᑳᓂ 
ᑎᒥᖁᑎᒋᔭᐅᔪᒥᑦ ᐱᔾᔪᑎᒋᓗᒍ ᓇᖕᒥᓂᖃᖅᑎᐅᓂᕐᒧᑦ ᐱᔭᕆᐅᖅᓴᓂᕐᒧᑦ. 

ᐊᕕᒃᑐᖅᑕᐅᓂᖏᑦ ᐊᐅᓚᔪᓐᓇᐅᑎᑦ
(7) ᐱᔾᔪᑎᒋᓗᒍ ᓇᓗᓇᐃᖅᓯᓂᕐᒥᒃ ᖃᑉᓯᑦ ᓇᖕᒥᓂᖃᖅᑎᓄᑦ ᐱᔭᕆᐅᖅᓴᓂᕐᒧᑦ 

ᑖᒃᓰᔭᐃᔾᔪᑎᓄᑦ ᐊᒥᐊᒃᑯᖓᓂᒃ ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᓂᕐᒧᑦ (5)(b), ᐊᑭᓪᓗᐊᖏᑦ 
ᓇᓗᓇᐃᖅᑕᐅᕗᖅ ᐊᑖᒍᑦ A-ᒥᑦ (7) ᐱᔾᔪᑎᒋᓗᒍ ᓇᓗᓇᐃᖅᓯᓂᕐᒥᒃ ᖃᑉᓯᑦ ᓇᖕᒥᓂᖃᖅᑎᓄᑦ 
ᐱᔭᕆᐅᖅᓴᓂᕐᒧᑦ ᑖᒃᓰᔭᐃᔾᔪᑎᓄᑦ ᐊᒥᐊᒃᑯᖓᓂᒃ ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᓂᕐᒧᑦ (5)(b), 
ᐊᑭᓪᓗᐊᖏᑦ ᓇᓗᓇᐃᖅᑕᐅᕗᖅ ᐊᑖᒍᑦ A-ᒥᑦ ᓈᓴᐅᓯᕆᔾᔪᑎ ᐃᓚᖓᓂᒃ (6)-ᒦᑦᑐᖅ 
ᐊᔾᔩᒌᓗᒃᑖᕐᒪᑕ ᑕᐃᒃᑯᐊᓗᒃᑖᑦ ᐊᔪᙱᑎᑕᐅᔪᑦ ᐃᖅᑲᓇᐃᔭᖅᑎᑦ ᑐᓂᔭᐅᔭᕆᐊᖃᖅᐳᑦ 
ᑕᐃᒃᑯᓄᖓ ᐱᔪᓐᓇᕐᓂᖅᑖᖅᑎᑕᐅᓯᒪᔪᓄᑦ ᒪᓕᒡᓗᒍ ᓄᓇᕗᑦ ᓄᓇᑖᕋᓱᐊᕐᓂᕐᒧᑦ 
ᐊᖏᕈᓐᓇᐅᑎᖓᓂᒃ ᒪᓕᒡᓗᒋᑦ ᑐᓂᔭᐅᓂᖏᑦᑕ ᖃᑉᓯᐅᓂᖏᑦ ᐊᔪᙱᑎᑕᐅᔪᑦ ᐃᖅᑲᓇᐃᔭᖅᑏᑦ 
ᓇᖕᒥᓂᖃᕐᓂᕐᒧᑦ ᐱᔭᕆᐅᖅᓯᒪᔪᓄᑦ. 

ᑖᒃᓰᔭᐃᔾᔪᑎᓄᑦ ᐊᒥᐊᒃᑯᖅ ᐱᓕᕆᖃᑎᒌᖕᓂᕐᒧᑦ
(8) ᐊᔪᙱᑎᑕᐅᔪᖅ ᐃᖅᑲᓇᐃᔭᖅᑎᑦᑎᔨ ᐱᓕᕆᖃᑎᒌᖕᓂᖃᕐᓂᕈᓂ, ᑖᒃᓰᔭᐃᖃᑦᑕᖅᑐᒥᒃ 

ᐱᓕᕆᖃᑎᒋᔭᒥᓂᒃ, ᐊᓯᐊᒍᑦ ᓇᓗᓇᐃᖅᑕᐅᓯᒪᑦᑎᐊᖅᑐᒥᒃ ᐃᓚᒋᔭᐅᔪᖅ ᓇᓗᓇᐃᖅᑕᐅᓯᒪᔪᖅ
ᐃᓚᒃᑲᓐᓂᖓᓂᒃ 248(1) ᒐᕙᒪᑐᖃᒃᑯᑦ ᐱᖁᔭᖓᓂᒃ, ᐊᑐᕈᓐᓇᖅᐸᐅᒃ ᑕᐃᓐᓇ ᐃᓚᖓᑕ 
ᖃᑉᓯᐅᓂᖓᑦ ᓇᖕᒥᓂᖃᖅᑎᐅᓂᕐᒧᑦ ᐱᔭᕆᐅᖅᓴᓂᕐᒧᑦ ᑖᒃᓰᔭᐃᔾᔪᑎᓄᑦ ᐊᒥᐊᑯᖓᓄᑦ 
ᐃᓱᒪᒃᓴᖅᓯᐅᑦᑎᐊᕐᓗᑎᒃ ᐊᒥᖅᑳᕐᓂᐊᕐᓗᓂᔾᔪᒃ ᑕᐃᓐᓇ ᑖᒃᓰᔭᐃᔾᔪᑎᓂᒃ ᐊᑭᓕᖅᑐᐃᔨ. 

ᐱᔭᕆᐅᖅᓵᓂᑦᑎᐊᕐᓂᖅ 
(9) ᓇᖕᒥᓂᖃᖅᑎᐅᓂᕐᒧᑦ ᐱᔭᕆᐅᖅᓴᓂᕐᒧᑦ ᑖᒃᓰᔭᐃᔾᔪᑎᓄᑦ ᐊᒥᐊᒃᑯᖓᑦ 

ᑐᒃᓯᕋᖅᑕᐅᔪᓐᓇᖅᐳᖅ ᓇᓕᒥᐊᖏᓐᓂᒃ ᓇᖕᒥᓂᖃᖅᑎᐅᔪᒧᑦ ᐱᔭᕆᐅᖅᓴᓂᕐᒧᑦ ᑕᐃᒫᒃ 
ᐊᔪᙱᑦᑕᐅᔪᖅ ᐃᖅᑲᓇᐃᔭᖅᑎ ᐱᐊᓂᙱᓐᓂᕈᓂᒃ ᐱᔭᕆᐅᓴᓂᖓᑦ. 

ᑖᒃᓰᔭᐃᔾᔪᑎᓄᑦ ᐊᒥᐊᒃᑯᖓᑕ ᑭᒡᓕᖓᑦ 
(10) ᑲᑎᓪᓗᒍ ᖃᑉᓯᐅᓂᖓᑦ ᓇᖕᒥᓂᖃᖅᑎᐅᓂᕐᒧᑦ ᐱᔭᕆᐅᖅᓴᓂᕐᒧᑦ ᑖᒃᓰᔭᐃᔾᔪᑎᓄᑦ 

ᐊᒥᐊᒃᑯᖏᑦ ᑕᐃᒫᒃ ᐊᔪᙱᑎᑕᐅᔪᖅ ᐃᖅᑲᓇᐃᔭᖅᑎ ᐱᔪᓐᓇᖅᐸᐅᒃ ᓇᓕᒥᐊᖓᓂᒃ 12-ᓂᒃ 
ᑕᖅᑭᑦ ᐃᓗᓂᐊ ᐄᐳᓗ 1-ᒥᒃ ᑎᑭᐅᑎᓗᒍ ᒫᔾᔨ 31-ᒧᑦ ᐅᖓᑖᓅᕐᓂᐊᙱᓚᖅ ᐅᑯᓇᓂ  

(a) $10,000-ᓂᒃ ᓇᓕᒥᐊᖏᓐᓂᒃ ᐃᖅᑲᓇᐃᔭᖅᑎ ᑕᐃᖕᓇ 
ᓇᖕᒥᓂᖃᖅᑎᑐᐊᖅ ᐅᕝᕙᓘᓐᓃᑦ ᐱᓕᕆᖃᑎᒋᔭᐅᔪᖅ ᐅᕝᕙᓘᓐᓃᑦ ᑭᓇ 
ᐊᔪᙱᑦᑐᖅ ᒥᑭᔪᒥᒃ ᓇᖕᒥᓂᖃᕐᓂᕐᒧᑦ ᒥᑭᒡᓕᒋᐊᖅᑎᑦᑎᓗᓂ ᒪᓕᒡᓗᒍ 
ᒐᕙᒪᑐᖃᒃᑯᑦ ᐱᖁᔭᖓᓂᒃ; ᐊᒻᒪ

(b) $50,000-ᓂᒃ ᑕᐃᒃᑯᓄᖓ ᐊᔪᙱᑎᑕᐅᔪᓄᑦ ᐃᖅᑲᓇᐃᔭᖅᑎ 
ᑯᐊᐳᕇᓴᐅᒃᐸᑦ ᐃᓕᖓᓂᖃᖏᐸᑦ ᒥᑭᔫᑕᐅᓂᕐᓴᐅᔪᓄᑦ ᓇᖕᒥᓂᖃᕐᑐᓄᑦ 
ᐱᔭᐃᕕᐅᔪᓐᓇᕐᓂᕐᒥᒃ ᒪᓕᒃᓗᒍ ᒐᕙᒪᑐᖃᒃᑯᑦ ᐱᖁᔭᖓ.

ᐊᕐᕌᒍᑕᒫᖅᓯᐅᑎᑦ ᐱᓕᕆᐊᒃᓴᓄᑦ ᑭᒡᓕᖓᑦ 
(11) ᑲᑎᓪᓗᒍ ᖃᑉᓯᐅᓂᖓᑦ ᑕᒪᒃᑭᖅ ᓇᖕᒥᓂᖃᕐᓂᕐᒧᑦ ᐱᔭᕆᐅᖅᓴᓂᕐᒧᑦ 

ᑖᒃᓰᔭᐃᔾᔪᑎᓄᑦ ᐊᒥᐊᒃᑯᖓᑦ ᐊᑐᐃᓐᓇᐅᔪᖅ ᑕᒪᒃᑭᖅ ᐊᔪᙱᑎᑕᐅᔪᓄᑦ ᐃᖅᑲᓇᐃᔭᖅᑎᓄᑦ 
ᑕᐃᑲᓂ 12-ᓂᒃ ᑕᖅᑭᓂᒃ ᐱᒋᐊᕐᓗᒍ ᐄᐳᕈ 1-ᒥᑦ ᑎᑭᐅᑎᓗᒍ ᒫᔾᔨ 31-ᒧᑦ 
ᐅᖓᑖᓅᕐᓂᐊᙱᓚᖅ $1,500,000-ᓂᒃ. 

ᑐᑭᓯᕋᕐᓂᖅ ᐅᑎᕐᕕᐅᔪᒪᓂᕐᒧᑦ 
(12) ᖃᑉᓯᐅᓂᖓᑦ ᑕᐃᒫᒃ ᓇᖕᒥᓂᖃᖅᑎᐅᓂᕐᒧᑦ ᐱᔭᕆᐅᖅᓴᓂᕐᒧᑦ ᑖᒃᓰᔭᐃᔾᔪᑎᑦ 

ᐊᒥᐊᒃᑯᖏᑦ ᑕᐃᒫᒃ ᐊᔪᙱᑎᑕᐅᔪᖅ ᐃᖅᑲᓇᐃᔭᖅᑎ ᐱᔪᓐᓇᖅᑕᖓᓂᒃ ᒪᓕᒡᓗᒍ ᑖᓐᓇ ᐃᓚᖓᑦ 
ᐅᖓᑖᓅᕈᔾᔨᕗᖅ ᐊᔪᙱᑎᑕᐅᔪᖅ ᐃᖅᑲᓇᐃᔭᖅᑎᐅᑉ ᑖᒃᓰᔭᐃᔾᔪᑎᖏᓐᓄᑦ ᐊᑭᓕᕆᐊᓕᖏᓐᓂᒃ 
ᒪᓕᒡᓗᒍ ᑖᖕᓇ ᐱᖁᔭᖅ ᑕᐃᑯᖓ ᑖᒃᓰᔭᐃᔾᔪᑎᓕᕆᓂᕐᒧᑦ ᐊᕐᕌᒍᖓᓂᒃ ᖃᐅᔨᔭᐅᔪᖅ ᐊᑐᕐᓇᑎᒃ 
ᓇᓗᓇᐃᔭᐅᑎᖓᓂᒃ ᑖᑉᓱᒪ ᐃᓚᖓᑦ ᐊᑐᖅᑕᐅᔪᓐᓇᖅᐳᖅ ᑲᒥᓯᓇᒧᑦ ᐊᑭᓖᓂᐊᕐᓗᓂ 
ᓇᓕᒥᐊᖏᓐᓂᒃ 

(a) ᑖᒃᓰᔭᐃᔾᔪᑎᓄᑦ, ᐊᑭᒃᓴᖅ ᖄᖓᒍᒃᑲᓐᓂᖅ ᐅᕝᕙᓘᓐᓃᑦ ᓱᐊᒃᑕᐅᔾᔪᓯᐊᖅ 
ᑐᓂᓯᔭᕆᐊᖃᖅᑐᒧᑦ ᑕᐃᑲᙵᑦ ᐊᔪᙱᑎᑕᐅᔪᒧᑦ ᐃᖅᑲᓇᐃᔭᖅᑎ 
ᑕᐃᑉᓱᒧᖓ ᐅᕝᕙᓘᓐᓃᑦ ᑭᖑᓂᐊᓂ ᑖᒃᓰᔭᐃᔾᔪᑎᓕᕆᓂᕐᒧᑦ ᐊᕐᕌᒍᖓᓂᒃ 
ᒪᓕᒡᓗᒍ ᑖᓐᓇ ᐱᖁᔭᖅ, ᑮᓇᐅᔭᓕᐊᓄᑦ ᑖᒃᓰᔭᐃᔾᔪᑎᑦ ᐱᖁᔭᖏᑦ 

ᓇᓕᒥᐊᖏᓐᓂᒃ ᐊᖏᖅᓯᒪᔪᒧᑦ ᐊᕕᒃᑐᖅᓯᒪᓂᕐᒥᒃ ᐅᕝᕙᓘᓐᓃᑦ 
ᒐᕙᒪᑐᖃᒃᑯᑦ ᐱᖁᔭᖓᓂᒃ, 

(b) ᐃᑲᔫᓯᐊᖅ, ᓱᐊᒃᑕᐅᔾᔪᓯᐊᖅ ᐅᕝᕙᓘᓐᓃᑦ ᐊᑭᒃᓴᖅ ᖄᖓᒍᒃᑲᓐᓂᖅ 
ᑐᓂᔭᐅᔭᕆᐊᓕ ᐊᔪᙱᑎᑕᐅᔪᒧᑦ ᐃᖅᑲᓇᐃᔭᖅᑎᒧᑦ ᑕᐃᑉᓱᒧᖓ 
ᐅᕝᕙᓘᓐᓃᑦ ᑭᖑᓂᐊᓂ ᑖᒃᓰᔭᐃᔾᔪᑎᓕᕆᓂᕐᒧᑦ ᐊᕐᕌᒍᖓᓂ ᑕᐃᒫᒃ 
ᐊᑭᓕᖅᑐᐃᒋᐊᖃᕐᓗᓂ ᐃᓄᒃ ᒪᓕᒡᓗᒍ ᑲᓇᑕᒥ ᐅᑐᖅᑲᖅᓯᐅᑎᓄᑦ 
ᐸᕐᓇᐅᑎᖓᓂᒃ, ᐊᒻᒪ 

(c) ᐊᑭᓕᒐᒃᓴᖅ, ᐊᑭᖓᑦ ᖄᖓᒍᒃᑲᓐᓂᖅ ᐅᕝᕙᓘᓐᓃᑦ ᓱᐊᒃᑕᐅᔾᔪᓯᐊᖅ 
ᐊᑭᓖᒋᐊᖃᕐᓂᕐᒧᑦ ᐊᔪᙱᑎᑕᐅᔪᖅ ᐃᖅᑲᓇᐃᔭᖅᑎ ᑕᐃᑯᖓ 
ᐅᕝᕙᓘᓐᓃᑦ ᓇᓕᒥᐊᖏᓐᓂᒃ ᑭᖑᓂᐊᓂ ᑖᒃᓰᔭᐃᔾᔪᑎᓕᕆᓂᕐᒧᑦ 
ᐊᕐᕌᒍᖓᓂᒃ ᒪᓕᒡᓗᒍ ᐃᖅᑲᓇᐃᔭᕈᓐᓃᖅᑐᓄ ᑦ ᓇᓪᓕᐅᒃᑯᒫᓄᑦ 
ᐱᖁᔭᖓᓂᒃ (ᑲᓇᑕ), 

ᐊᒻᒪ ᐃᓚᖓᑕ ᖃᑉᓯᐅᓂᖓᑦ ᐃᓕᔭᐅᙱᑦᑐᖅ ᐊᑭᓕᖅᑐᖅᑕᐅᓂᐊᖅᐳᖅ ᐊᔪᙱᑎᑕᐅᔪᖅ 
ᐃᖅᑲᓇᐃᔭᖅᑎᒧᑦ. 

ᐱᓕᕆᐊᒃᓴᐅᑉ ᐃᓱᓕᓐᓂᖓᑦ 
(13) ᓇᖕᒥᓂᖃᕐᓂᕐᒧᑦ ᐱᔭᕆᐅᖅᓴᓂᕐᒧᑦ ᑖᒃᓰᔭᐃᔾᔪᑎᑦ ᐊᒥᐊᒃᑯᖏᑦ ᐊᑐᐃᓐᓇᐅᕗᑦ 

ᓇᓕᒥᐊᖓᓄᑦ ᓇᖕᒥᓂᖃᖅᑎᐅᓂᕐᒧᑦ ᐱᔭᕆᐅᖅᓴᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᐱᐊᓂᒃᑯᑎᒃ 
ᑭᖑᓂᐊᓂ ᒫᔾᔨ 31, 2014-ᖑᓕᖅᐸᑦ. 

9. (1) ᐃᓚᖓᑦ 4 ᐊᑐᓕᕐᓂᕋᖅᑕᐅᕗᖅ ᔮᓐᓄᐊᕆ 1, 2006-ᒥᑦ. 

(2) ᐃᓚᖏᓐᓃᑦᑐᑦ 2, 5, 6 ᐊᒻᒪ 7 ᐊᑐᓕᕐᓂᕋᖅᑕᐅᕗᑦ ᔮᓐᓄᐊᕆ 1, 2008-ᒥᑦ. 

(3) ᐃᓚᖓᑦ 8 ᐊᑐᓕᕐᓂᕋᖅᑕᐅᕗᖅ ᐄᐳᕈ 1, 2009-ᒥᑦ. 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

